Súðavíkurhreppur  -  fundargerð hreppsnefndar

22.   fundur  kjörtímabilið 1998 – 2002 aukafundur. 

13. júlí 1999, kl. 11.00.
 haldinn í fundarsal hreppsnefndar Njarðarbraut 14.

Árið 1999,  13. júli  kl. 11.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Anna Lind Ragnarsdóttir, Fjalar Gunnarsson, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.  Engar athugasemdir voru gerðar við fundarboð. 

Á fundinn mættu Jón Gauti Jónsson og Már Erlingsson og samþykkir hreppsnefnd samhljóða að veita þeim málfrelsi á fundinum.  Oddviti bauð þá velkomna.

Dagskrá:

1.
Fundur með nefnd forsætisráðuneytis um tillögur nefndarinnar um lúkningu á flutningi byggðar.

2.
Fundir nefnda.

2.1
Fundur bókasafnsnefndar dags. 28.6.1999.

2.2
Fundur byggingarnefndar dags. 8.7.1999.

3.
Tilboð í slátt opinna svæða.

4.
Umferðarmerkingar í nýju byggðinni.

5.
Uppgræðsla byggðar, útboðsgögn og útboð.

6.
Tilboð í hús í gömlu byggðinni.

6.1
Tilboð í Nesveg 11.

6.2
Tilboð í Túngötu 17.

6.3
Tilboð í Aðalgötu 32,  Tröð.

6.4
Tilboð í Túngötu 10.

7.
Umsögn um veitingarleyfi.

8.
Stjórnsýslukærur vegna Djúpvegar 61 um Ísafjörð, umsögn hreppsnefndar.



1. Fundur með nefnd forsætisráðuneytis um tillögur nefndarinnar um lúkningu á flutningi byggðar.

Hér var fundi hreppsnefndar lokað.

Oddviti bar fram eftirfarandi tillögu:

Hreppsnefnd Súðavíkurhrepps lýsir sig jákvæða gagnvart tillögum vinnuhóps forsætisráðuneytis.  Í þeim eru þó atriði sem hún telur að binda verði frekar í samningum t.d. aðild Landsímans hf., Íslandspósts hf., og heilsugæslu að þjónustuhúsnæði í nýju byggðinni. 

Tillagan samþykkt með fjórum atkvæðum H-lista, fulltrúi F-lista sat hjá.

Hér var fundur hreppsnefndar opnaður.

2. Fundir nefnda.

2.1 Fundur bókasafnsnefndar dags. 28.6.1999.

Oddviti bar fram tillögu um að skólastjóri sjái um ráðningu bókavarðar.

Samþykkt samhljóða.

Fundargerðin lögð fram.

2.2 Fundur byggingarnefndar dags. 8.7.1999.

Varðandi dagskrárlið nr. 1 í fundargerð byggingarnefndar vill hreppsnefnd beina því til nefndar er starfar að gerð aðalskipulags, að fundið verði framtíðarsvæði fyrir gáma, sorpmóttöku, geymslusvæði og svæði fyrir vinnuvélar.

Sveitarstjóra falið í samráði við aðila er hafa aðstöðu við Njarðarbraut að taka til á svæðinu. 

Varðandi dagskrárlið nr. 2 í fundargerð byggingarnefndar vakti Heiðar Guðbrandsson athygli á vanhæfi sínu og vék af fundinum.

Sveitarstjórn er sammála um að veita byggingarleyfi fyrir verkfæraskúr við Eyrardal 5.

Hér mætti Heiðar aftur á fund hreppsnefndar.

Varðandi dagskrárlið 3 í fundargerð byggingarnefndar er hreppsnefnd sammála um að veita byggingarleyfi fyrir bílskúr og viðbyggingu að Víkurgötu 7 að uppfylltum skilyrðum sem byggingarnefnd hefur sett.

Hreppsnefnd er sammála um að veita stöðuleyfi fyrir fjórum sumarhúsum á lóðunum 

Grundarstræti 5, 7, og 8.

Hreppsnefnd er sammála um að slökkviliðsstjóri verði boðaður á fundi byggingarnefndar.

3. Tilboð í slátt opinna svæða.

Oddviti bar fram  tillögu um að þeim tilboðum sem bárust í slátt opinna svæða verði hafnað þar sem tilboðsfjárhæðir eru of háar.

Heiðar bar fram tillögu um að gengið verði að lægra tilboðinu.

Tillaga oddvita samþykkt með þremur atkvæðum, Fjalar Gunnarsson sat hjá og fulltrúi F-lista var á móti.

Þar sem tillaga oddvita er samþykkt kemur tillaga Heiðars ekki til atkvæða.

4. Umferðarmerkingar í nýju byggðinni.

Hreppsnefnd er sammála um að fela sveitarstjóra að leita álits fagaðila og fá þá til fundar við hreppsnefnd varðandi tillögu um merkingar.   Jafnframt að leita eftir viðræðum við Vegagerð ríkisins varðandi vegtengingar gatna í byggðinni, við þjóðveginn.  Merkingar gatna verði hluti verksins “Uppgræðsla byggðar”. 

5. Uppgræðsla byggðar, útboðsgögn og útboð.

Sveitarstjóra falið að láta ljúka vinnu við útboðsgögn, athuga með skjólgirðingar og skafrenningsvarnir. 

6. Tilboð í hús í gömlu byggðinni.

6.1 Tilboð í Nesveg 11.

Tvö  tilboð hafa borist þ.e. frá  Grétari B. Kristjánssyni og Bergþóru Grétarsdóttur, og Ásu Gústafsdóttur og Guðrúnu Birgisdóttur.

Hreppsnefnd er sammála um að ganga að tilboði Grétars B. Kristjánssonar og Bergþóru Grétarsdóttur dags. 5.7.1999. 

6.2 Tilboð í Túngötu 17.

Þrjú tilboð hafa borist, frá Herði Sigurðarsyni, frá Kolbrúnu G. Sigurðardóttur og frá Jörundi Engilbertssyni.

Oddviti bar fram tillögu um að ganga að tilboði Jörundar Engilbertssonar dags. 6.7.1999.

Samþykkt samhljóða.

6.3 Tilboð í Aðalgötu 32,  Tröð.

Eitt tilboð hefur borist frá Helgu M. Steinson og Einari M. Sigurðarsyni.

Oddviti lagði til að gengið yrði að tilboði þeirra.

Samþykkt með fjórum atkvæðum H-lista, fulltrúi F-lista sat hjá.

6.4 Tilboð í Túngötu 10.

Eitt tilboð hefur borist frá Árna Þór Árnasyni.

Oddviti lagði til að tilboðinu verði hafnað.

Samþykkt með fjórum atkvæðum H-lista, fulltrúi F-lista sat hjá.

7. Umsögn um veitingarleyfi. 

Hér vakti Salvar Baldursson athygli á vanhæfi sínu varðandi dagskrárliði 7 og 8 og vék af fundi.

Hreppsnefnd er sammála um að mæla með veitingarleyfinu.

8. Stjórnsýslukærur vegna Djúpvegar 61 um Ísafjörð, umsögn hreppsnefndar.

Hreppsnefnd ítrekar fyrri afgreiðslu sína frá 12. maí sl. dagskrárliður nr. 6.

Fundargerð upplesin.  Varaoddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 17.40.-

